KEMENTERIAN
PELABURAN, PERDAGANGAN DAN INDUSTRI

PERMULAAN KAJIAN SEMULA TAMAT TEMPOH DUTI ANTI-LAMBAKAN
BERKENAAN DENGAN IMPORT GEGELUNG KELULI YANG DIPRACAT, DICAT ATAU
DISALUT WARNA YANG BERASAL ATAU DIEKSPORT DARI REPUBLIK RAKYAT
CHINA DAN REPUBLIK SOSIALIS VIET NAM

Kerajaan telah memulakan kajian semula tamat tempoh terhadap pengenaan duti
anti-lambakan bagi import gegelung keluli yang dipracat, dicat atau disalut warna
(dagangan subjek) yang berasal atau dieksport dari Republik Rakyat China (PRC)
dan Republik Sosialis Viet Nam (Viet Nam).

Permulaan kajian semula tamat tempoh terhadap pengenaan duti anti-lambakan ini
dijalankan berdasarkan permohonan yang difailkan oleh CSC Steel Sdn. Bhd. yang
mewakili industri tempatan atas alasan bahawa penamatan duti anti-lambakan
berkemungkinan menyebabkan lambakan dan kemudaratan akan berterusan atau
berulang kepada pengeluar tempatan. Kerajaan telah mempertimbangkan
permohonan dan maklumat yang dikemukakan, dan memutuskan untuk memulakan
kajian semula tamat tempoh duti anti-lambakan ke atas import dagangan subjek dari
PRC dan Viet Nam selaras dengan subseksyen 28C(6) Akta Duti Timbal Balas dan
Anti-Lambakan 1993 (Akta 504) dan peraturan 34 Peraturan-Peraturan Duti Timbal
Balas dan Anti-Lambakan 1994 (Peraturan). Selaras dengan peruntukan di bawah
Akta 504 dan Peraturan, penentuan muktamad bagi kajian semula pentadbiran akan
dibuat dalam tempoh 180 hari dari tarikh permulaan. Kerajaan telah menetapkan
Period of Review (POR) bagi penyiasatan ini adalah bermula pada 1 Januari 2025
sehingga 31 Disember 2025.

Semua penyerahan maklumat dan maklum balas soal selidik hendaklah dibuat
secara elektronik melalui Sistem Pengurusan Siasatan Remedi Perdagangan
(TRIMA), vyang boleh diakses di https:/traderemedies.miti.gov.my. Pihak
berkepentingan yang berkenaan hendaklah memberikan pandangan secara bertulis,
jawapan soal selidik dan bukti sokongan tambahan, kepada MITI secara elektronik
sebelum atau pada 17 Ogos 2026.

Sekiranya pihak berkepentingan tidak memberikan maklumat yang diperlukan, atau
maklumat dan pandangan tidak diterima dalam bentuk yang memadai dalam had
masa yang ditetapkan, Kerajaan boleh membuat penentuan awal dan penentuan
muktamad berdasarkan fakta sedia ada selaras dengan seksyen 41 Akta 504.

Tentang MITI:

Kementerian Pelaburan, Perdagangan dan Industri (MITl) menerajui agenda
pelaburan, perdagangan dan perindustrian negara bagi memperkukuh daya saing
Malaysia di peringkat global. Melalui penggubalan dasar yang strategik,
pelaksanaan inisiatif berimpak tinggi serta kerjasama erat dengan pelbagai pihak
berkepentingan, MITI komited untuk menarik pelaburan berkualiti, memperkasa
pembangunan industri, memperluas akses pasaran antarabangsa dan memacu
pertumbuhan ekonomi yang mampan serta inklusif.

Untuk pertanyaan media:

Unit Komunikasi Strategik, MITI
Tel: +6013-274 3643
E-mel: sheila.shaik@miti.gov.my

